Ինֆորմատիկայի դպրոցականների օլիմպիադա – հանրապետական փուլ
1-2 մայիսի 2010 թ.

1. Գումար = Արտադրյալ
Տրված n բնական թվի համար պահանջվում կառուցել n երկարության հաջորդականություն այնպես, որ հաջորդականության տարրերի գումարը հավասար լինի նրանց արտադրյալին։
Բավական է արտածել որևէ լուծում։
Մուտքը
Մուտքային ֆայլում տրված է մի n (1<=n<=1000) բնական թիվ։
Ելքը

Ելքային ֆայլում պետք է արտածել խնդրի պայմաններին բավարարող n երկարության հաջորդականություն։ Թվերն իրարից կարելի է անջատել մեկ կամ մի քանի բացակներով կամ նոր տողի անցման սիմվոլներով։

Մուտքային և ելքային տվյալների օրինակ

	input.txt
	output.txt

	3
	1 2 3


2. Ինտերվալների ծածկույթ
Թվային առանցքի վրա տրված են (a,b] տեսքի ինտերվալներ, այսինքն ձախ ծայրակետը չի պատկանում ինտերվալին։ Գրել ծրագիր պարզելու համար հետևյալ երկու հատկությունները.

· ինտերվալների բազմությունը ծածկում է արդյոք [1,10000] հատվածը,

· կա, արդյոք, ավելորդ ինտերվալ, այսինքն, գոյություն ունի, արդյոք այնպիսի ինտերվալ, որը հեռացնելու դեպքում մնացած ինտերվալները կծածկեն [1,10000] հատվածը։
Մուտքը
Առաջին տողում տրված է թեստերի K (1 <= K <= 100) քանակը։ Յուրաքանչյուր թեստի առաջին տողում տրված է ինտերվալների N (1 <= N <= 10000) քանակը, որին հաջորդում են ոչ բացասական ամբողջ A և B թվերի N զույգեր (0 <= A < B <= 10000): Թվերն իրարից անջատված են բացակներով և / կամ նոր տողի անցման կոդերով։
Ելքը
Ելքային ֆայլում հարկավոր է արտածել K տող, i-րդ տողում հարկավոր է արտածել OK, եթե ինտերվալների i-րդ բազմությունը բավարարում է նշված երկու հատկություններին։ Հակառակ դեպքում արտածեք WA բառը։

Մուտքային և ելքային տվյալների օրինակ

	input.txt
	output.txt

	3

3 0 4000 2500 8000 2700 10000 
2 0 3000 2500 10000
2 0 5000 5001 10000
	WA

OK

WA


3. Բազմանկյան տրոհումներ
n-անկյուն ուռուցիկ բազմանկյունը կարելի է տրոհել եռանկյունների տանելով n-2 զույգ առ զույգ չհատվող անկյունագծեր։ Դա կարելի է անել տարբեր եղանակով։

Գրել ծրագիր, որը տրված n-ի համար հաշվի բազմանկյունը եռանկյունների տրոհելու եղանակների քանակը։

Օրինակ 5-անկյուն ուռուցիկ բազմանկյունը կարելի է տրոհել եռանկյունների 5 եղանակով։

Մուտքը

Մուտքային ֆայլում տրված է մի n (3<= n <=20) բնական թիվ։

Ելքը

Ելքային ֆայլում հարկավոր է արտածել մի թիվ՝ n-անկյուն ուռուցիկ բազմանկյունը եռանկյունների տրոհելու եղանակների քանակը։

Մուտքային և ելքային տվյալների օրինակներ

	input.txt
	output.txt

	4
	2

	5
	5


4. Հրաձիգ
Սեդրակը հրաձիգ է: Նա կանգնած է կոորդինատային հարթության (1, 1) կետում: (1, 1) և (N, M) հանդիպակաց գագաթներով ուղղանկյան ներսում և եզրերին գտնվող ամբողջարժեք կոորդինատներով կետերում, բացի (1,1) կետից, տեղադրված են թիրախները: Սեդրակը ունի մի շատ հզոր զենք, որը օգտագործելով նա մեկ կրակոցով կարողանում է ոչնչացնել մի ուղղի վրա գտնվող բոլոր թիրախները: Ձեր խնդիրն է պարզել թե Սեդրակը ամենաքիչը քանի կրակոցով կկարողանա ոչնչացնել բոլոր թիրախները:

Մուտքը

Մուտքային ֆայլի միակ տողում տրված են N և M թվերը իրարից բաժանված մեկ բացակով (1 <= N, M <= 10^6):
Ելքը

Ելքային ֆայլի միակ տողում պետք է արտածել խնդրի պատասխանը:
Մուտքային և ելքային տվյալների օրինակներ`

	input.txt
	output.txt

	3 4
	7

	2 10
	11


5. Տեղափոխության վերականգնում
Դիցուք a1, a2, …, an-ը 1, 2, 3, …, n թվերի որևէ տեղափոխություն է։ Այդ տեղափոխությանը համապատասխանեցնենք b1, b2, … , bn հաջորդականությունը։ Այն կառուցվում է հետևյալ կանոնով. bi-ն տեղափոխության այն անդամների քանակն է, որոնք մեծ են i-ից և նախորդում են i-ին (i=1, 2, …, n): Այսպես, օրինակ՝ 1,2,3,4,5,6,7 թվերի 3 4 1 2 5 7 6 տեղափոխությանը համապատասխանում է 2 2 0 0 0 1 0 հաջորդականությունը։


Պահանջվում է գրել ծրագիր, որն ունենալով b1, b2, …,bn հաջորդականությունը, վերականգնում է a1, a2,…,an տեղափոխությունը։

Մուտքը

Մուտքային ֆայլի առաջին տողում տրված է մի n (3<=n <=1000) ամբողջ թիվ։ Հաջորդ տողում տրված են իրարից մեկական բացակով անջատված n ոչ բացասական ամբողջ թվեր։

Ելքը

Ելքում պետք է արտածել 1,2,…,n թվերի պահանջվող տեղափոխությունը։ Թվերը հարկավոր է արտածել մեկ տողում, իրարից անջատելով մակական բացակով։ Տողի սկզբում և վերջում ավելորդ բացակներ չպիտի լինեն։

Մուտքային և ելքային տվյալների օրինակներ

	input.txt
	output.txt

	3

2 0 0
	2 3 1

	7

2 2 0 0 0 1 0
	3 4 1 2 5 7 6


6. Ձևափոխություն
Տրված է տասական թվանշաններից (0, 1, · · · , 9) կամված տող, ասենք 1333344 կամ 444444: Դիտարկենք հետևյալ գործողությունը, որի արդյունքում նման տողից ստացվում է նոր տող։ Կարդանք թվանշաններ ձախից աջ, հաշվենք, թե յուրաքանչյուր թվանշան իրար ետևից քանի անգամ է հանդիպում և առանց իրարից բացակով անջատելու նոր տողում ավելացնենք այդ քանակը, ապա թվանշանը։ Օրինակ, 1333344 տողից կստանանք 114324 տողը, իսկ 444444 տողից կստանանք 64 տողը։

Պահանջվում է գրել ծրագիր, որը տրված n թվի համար թվանշաններից կազմված տրված տողի վրա n անգամ կիրառի նկարագրված գործողությունը և արտածի ստացված տողը։
Մուտքը
Մուտքային ֆայլի առաջին տողում տրված է n ամբողջ թիվը (1<=n<=20), երկրորդ տողում տրված է մինչև 100 թվանշաններից կազմված տող։
Ելքը
Ելքում պետք է արտածել տրված տողի վրա նկարագրված գործողությունը n անգամ կատարելու արդյունքում ստացված տողը։
Մուտքային և ելքային տվյալների օրինակ

	input.txt
	output.txt

	5

11
	13112221



7. Ուժ,թե ինտելեկտ
Մարտունն ունի երկու նկարագրող հատկություն` ուժ և ինտելեկտ:Սկզբից երկուսի արժեքն էլ 1 է: Կան N հանձնարարություններ: i-րդ հանձնարարությունը կատարելու դեպքում նա կստանա points[i]<=1000 միավոր, բայց դրա համար անհրաժեշտ է ունենալ strength[i]<= 1000 ուժ կամ intellect[i]<= 1000 ինտելեկտի մակարդակ: Հանձնարարությունը կատարելուց ստացած միավորների մի մասը Մարտունը կարող է փոխարինել ուժի ,իսկ մնացածը ինտելեկտի:
Տրված հանձնարարությունների համար պետք է գտնել հանձնարարությունների մաքսիմալ քանակը, որոնք հնարավոր է կատարել: Հանձնարարությունները կարելի է կատարել ԿԱՄԱՅԱԿԱՆ հերթականությամբ:

Մուտքը
       Մուտքի առաջին տողում տրված է N(N<=50) թիվը:Հաջորդ N տողերում գրված են 3-ական թվեր` strength[i] intellect[i] points[i] անջատված մեկական բացակներով
Ելքը

    Ելքի միակ տողում պետք է լինի մեկ թիվ` ամենաշատ հանձնարարությունների քանակը,որոնք հնարավոր է կատարել

Մուտքային և ելքային տվյալների օրինակ

	input.txt
	output.txt

	5

1 1 2

3 1 1

1 3 1

10 20 5

3 3 1
	4




8. Տիեզերական ճանապարհորդություն
Հայկը միշտ երազել է թռչել և լսել է, որ տիեզերքում մարդիկ գտնվում են անկշռելիության վիճակում: Այդ պատճառով նա որոշել է թռչել տիեզերք, որպեսզի իրականանա իր երազանքը` թռչել առանց որևէ հարմարանքի:

Հայկը աստղային երկինքը պատկերացնում է կոորդինատային հարթության տեսքով: Յուրաքանչյուր հանգույց կամ թույլատրելի է, կամ էլ այնտեղ կան աստերոիդներ: Աստերոիդի հետ նույն կետում լինելը կարող է վնասել Հայկի տիեզերանավին, այդ պատճառով էլ նրա ճանապարհին ոչ մի աստերոիդ չպիտի լինի:

Յուրաքանչյուր վայրկյանի ընթացքում Հայկը կարող է տեղաշարժվել մեկ միավոր աջ, ձախ, վերև կամ ներքև կոորդինատային հարթության գծերի երկայնքով: Հայկը մտածում է, որ հասնելով (-10^9, -10^9) և (10^9, 10^9) հանդիպակաց գագաթներով քառակուսու որևէ եզրային կետ, նա կարող է հասնել իր նպատակակետին: Օգնեք Հայկին, ըստ նրա տված տիեզերական քարտեզի, պարզել կարող է արդյոք նա հասնել այդպիսի կետ: Հայկը չգիտի, որ ժամանակի ընթացքում աստերոիդները կարող են շարժվել, այդ իսկ պատճառով կհամարենք, որ նրանք անշարժ են:

Քանի որ Հայկը չգիտի տիեզերքի ճշգրիտ տեսքը, նա Ձեզ կտա մի քանի տարբեր քարտեզներ, որոնցից յուրաքանչյուրի համար Դուք պետք է պարզեք տիեզերք թռչելու Հայկի հնարավորության գոյությունը:

Մուտքը

Մուտքային ֆայլի առաջին տողում տրված է M (1 <= M <= 10) թիվը` Հայկի տված քարտեզների քանակը: Երկրորդ տողում տրված է (Hx, Hy) թվազույգ` Հայկի սկզբնական դիրքը (-10^9 <= Hx, Hy <= 10^9): Մուտքային ֆայլի հաջորդ տողերում տրված են քարտեզները: Յուրաքանչյուր քարտեզի բնութագիր սկսվում է N (1 <= N <= 200000) թվով` տիեզերքում աստերոիդների քանակությամբ: Հաջորդ N տողերից յուրաքանչյուրը պարունակում է երկու թիվ x, y (-10^9 <= x, y <= 10^9)` հերթական աստերոիդի կոորդինատները: Երաշխավորվում է, որ (Hx, Hy) կետում աստերոիդ չի լինի:
Ելքը

Ելքային ֆայլը պիտի պարունակի M տող: k-րդ տողում տպել “Yes”, եթե k-րդ քարտեզում Հայկը կարող է թռչել դեպի տիեզերք և “No” հակառակ դեպքում:

Մուտքային և ելքային տվյալների օրինակ`

